
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை இன்பம்

விட்டுப் பிரிந்து சென்ற இப்போது, எனக்கு ஏற்படும் காம உணர்ச்சியானது, அந்த இன்பக் கடலைவிடப் பெரிய துன்பக் கடலாக இருக்கிறது.

காமக் கடும் புனல் நீந்திக் கரை காணேன், யாமத்தும், யானே உளேன். 1167 காமம் என்னும் பெரிய கடலில் விழுந்து, நீந்திக் கரை கான முடியாமல் தவித்துக் கொண்டிருக்கிறேன். நள்ளிரவிலும்கூட, எல்லோரையும் போல, தூங்க முடியாமல் துன்புறுகின்றேன்.

மன் உயிர் எல்லாம் துயிற்றி,-அளித்து, இரா!

என் அல்லது இல்லை, துணை. 1168 இந்த இரவுதான் என்ன செய்யும்? அதுவும் இரங்கத் தக்கதே! ஏன் எனில், அது எல்லோரையும் துங்கவைத்து விட்டு, என்னைப் போலவே, அதுவும் வேறு துணையில்லாமல், தவித்துக்கொண்டிருக்கிறதே!

கொடியார் கொடுமையின் தாம் கொடிய-இந் நாள் நெடிய கழியும் இரா. fi9 இந்த இராக்காலமானது, என்னைப் பிரிந்து சென்ற கொடியவரிலும் கொடியது. இல்லை என்றால், பிரிவால் வாடும் இந்தத் துன்ப நாட்களின் இரவு விரைவில் கழியாமல், இப்படி நீளுமா? வளருமா?

உள்ளம் போன்று உள்வழிச் செல்கிற்பின், வெள்ளநீர்

நீந்தல மன்னோ, என் கண். 1170

என் மனம்போல, என் கண்களும், காதலர் இருக்கக்

கூடிய இடத்திற்கு விரைந்து சென்றுவிட

முடியுமானால் இப்படி கண்ணி வெள்ளத்தில்

நீந்திக்கொண்டிருக்க வேண்டியதில்லை அல்லவா?

